
1. 
Опис на состојбите во областа и дефинирање на проблемот

         
Përshkrimi i gjendjeve në fushë dhe përcaktimi i problemit
1.1
Опис на состојбите 

       
Përshkrimi i gjendjeve
Европскиот суд за човекови права во случајот Елмазова и други против Република Северна Македонија (А.бр. 11811/20 и 13550/20), на 13.12.2022 година,  донесе пресуда со која одлучи дека постоела дискриминација и повреда на членот 14 од Конвенцијата за заштита на човековите права и основни слободи, земен во врска со членот 2 од Протоколот бр. 1 кон Конвенцијата, како резултат на  сегрегација на учениците Роми во две основни училишта ООУ „Ѓорѓи Сугарев“  во Битола и ООУ „Гоце Делчев“ во Штип. Судот во пресудата наведува дека дискриминацијата која е потенцијално спротивна на Конвенцијата може да потекне од фактичка ситуација. Отсуствувањето на дискриминаторска намера од страна на државата не може да се смета за објективно оправдување. Според Европскиот суд за човекови права етничката структура на жителите во реонот не може, во дадените околности, да биде доволна за објективно оправдување на сегрегацијата на учениците Роми. 

Судот напоменува дека примарно е државата да преземе позитивни ефективни мерки за да ја исправи фактичката нееднаквост и да избегне продолжување на дискриминацијата. Според членот 46 од Конвенцијата, Договорните страни имаат обврска да се придржуваат кон конечните пресуди на Судот во сите случаи во кои се странки, а нивното извршување го надгледува Комитетот на министрите на Советот на Европа.

Народниот правобранител континуирано, уште од 2011 година, известувал за проблемот со сегрегација на учениците Роми. Тој им препорачал на надлежните органи да преземат мерки за да го обезбедат урамнотеженото запишување на учениците Роми во мешани паралелки во ООУ „Ѓорѓи Сугарев“  во Битола и ООУ „Гоце Делчев“ во Штип и спроведувањето на одлуките за реонизација на начин кој ќе ја „намали сегрегацијата на учениците Роми“.

Комисијата за спречување и заштита од дискриминација на ден 13.04.2022 година, донела мислење со кое утврдила индиректна дискриминација предизвикана како резултат на сегрегација врз основа на етничка припадност на учениците Роми во Општинското основно училиште „Ѓорѓи Сугарев“ во Битола.   Според Информација на Народниот правобранител се констатира сегрегација на ученици Роми во ООУ „Ѓорѓи Сугарев“ - Битола и ООУ „Гоце Делчев“ Штип и се препорачуваат измени на членот 63 од Законот за основното образование. 
Според мислењето на Комисијата за спречување и заштита од дискриминација сегрегацијата произлегува од одредбите на Законот за основното образование, посебно членот 63 кој овозможува родителите да ги запишуваат децата надвор од реонот во кој живеат. На 27.04.2022 година Комисијата за спречување и заштита од дискриминација упатува на општа препорака до надлежните органи на локалната самоуправа за почитување на актите за реонизација во училиштата со цел десегрегација на децата Роми.

Владата на Република Северна Македонија од седницата одржана на на 16.05.2023 година, со Заклучок го задолжува Министерството за образование и наука, со цел за извршување на Пресудата на Европскиот суд за човекови права – Елмазова и други против Република Северна Македонија (А.бр. 11811/20 и 13550/20), да подготви Предлог на закон за изменувања и дополнувања на Законот за основното образование.
Законот за основното образование (член 15 ставови 2 и 6) уредува дека основно образование се организира и остварува и во здравствени установи, казнено-поправни и воспитно-поправни установи, како и во домашни услови, согласно со овој закон. Основно образование во здравствени установи и казнено-поправни и воспитно-поправни установи, го реализира училиштето кое е најблиско до установата и реализира настава на мајчин јазик на ученикот во овие установи. Со оглед дека праксата покажа дека ова решение е неекономично и тешко изводливо се одлучи ставот 6 да се измени во насока да основно образование во казнено-поправни установи се реализира по наставен план и наставни програми за основно образование на возрасни, а го реализира училиштето кое има верификација за образование за возрасни и реализира настава на мајчин јазик на ученикот во овие установи.  Основно образование во воспитно-поправни установи се реализира по посебен наставен план и наставни програми, а го реализира училиштето кое има верификација за основно образование за деца во воспитно-поправни установи и реализира настава на мајчин јазик на ученикот во овие установи. Со тоа би се реализирале дел од препораките во извештајот на Европската Унија за напредокот на земјата во делот на човекови права.
Токму ова се и причините за донесување на Законот за изменување на Законот за основното образование. 
1.2
Причини за проблемите кои се предмет на разгледување 

      
Arsyet për problemet të cilat janë lëndë në shqyrtim 
Со оглед дека постојното законско решение дава основ за индиректна дискриминација предизвикана како резултат на сегрегација врз основа на етничка припадност на учениците Роми, се одлучи да се измени Законот за основното образование во насока да при запишувањето на учениците, формирањето на паралелките и реализацијата на наставата во основните училишта во кои наставата ја следат и ученици Роми, да се спречи фактичката нееднаквост и да избегне продолжување на дискриминацијата.
Имено, овој проблем е нотиран и од страна на Народниот правобранител на Република Северна Македонија, Комисијата за заштита од дискриминација, така да врз основа на сознанијата на овие органи/тела, како и сознанијата на Министерството за образование и наука се предлага ова законско решение.
2. 
Цели на предлог регулативата


         
Qëllime të propozim-rregullores
Измените и дополнувањата во Законот за основното  образование се со цел да се обезбеди еднаков пристап до образованието и обезбедат конкретно насочени мерки за спречување и борба против сегрегацијата во образованието, против расизмот и расната дискриминација во и преку училишното образование, како и борба против антициганизмот и дискриминацијата на Ромите.

Ова изменување и дополнување на законот е да се обезбеди еднаква застапеност на децата и против секаков вид сегрегација во училиштата врз основа на расно или етничко потекло.
3.
Можни решенија (опции)

         
Zgjidhje të mundshme (opsione)

Со членот 1 во член 5 во став (2) во алинејата 2, по зборот „запишување“ се додаваат зборовите „и формирање на паралелки“ за да се обезбеди надминување на дискриминација над учениците Роми при формирањето на паралелките.  Во таа насока по ставот (6) се додаваат два нов ставови (7) и (8), со кои се забранува виктимизација, односно трпење штетни последици од страна на раководно лице или друго лице во училиштето поради преземање на дејствија за заштита од дискриминација, односно пријава за дискриминација, почната постапка за заштита од дискриминација, сведочење во текот на постапката или на друг начин се учествува во постапката за заштита од дискриминација. Се забранува и дискриминација и физичко одделување на учениците врз дискриминаторска основа при запишување и формирање на паралелки во основните училишта без легитимна или објективан цел, согласно Законот за спречување и заштита од дискриминација.

Со членот 2 во член 11 ставот (3) се менува и уредува дека инклузивното образование вклучува промени и прилагодувања на наставната содржина, пристапот, структурите и стратегиите, со заедничка визија и убедување дека државата има обврска да обезбеди еднаков пристап до образование за сите деца. 
Со  членот 3 членот 14 се менува и со истиот се доуредува и се допрецизира постапката за децата кои не биле вклучени во настава, а се со надмината возрасна граница за вклучување во соодветното одделение на основно образование.

Со членот 4 во членот 15 се уредува дека основното образование во казнено-поправни установи се реализира по наставен план и наставни програми за основно образование на возрасни, а го реализира училиштето кое има верификација за образование за возрасни и реализира настава на мајчин јазик на ученикот во овие установи, а основното образование во воспитно-поправни установи се реализира по посебен наставен план и наставни програми, а го реализира училиштето кое има верификација за основно образование за деца во воспитно-поправни установи и реализира настава на мајчин јазик на ученикот во овие установи.

Со ленот 5 по членот 15 се додаваат нов член 15-а со кој се регулира дека децата во воспитно-поправните установи имаат право на основно образование под еднакви услови, согласно овој закон. За овие деца кои не биле вклучени во настава и се под 16 години, се врши проверка на нивното претходно знаење заради вклучување во соодветно одделение на основно образование.

Со членот 6 во член 16 се уредува дека се зголемува улогата на училишниот инклузивен тим, односно истиот да води грижа и за еднаков пристап до образование на сите деца преку преземање на соодветни мерки за превенција на дискриминацијата согласно Законот за спречување и заштита од дсикриминација.

Со членот 7 се доуредува ставот (2) на членот 17 во насока дека во основното училиште со ресурсен центар може да се реализира модифицираната програма за учениците со комплексни потреби за кои е во најдобар интерес да посетуваат наставата во основното училиште со ресурсен центар, а согласно со препораката на стручното тело за функционална проценка на деца и млади, базирана на Меѓународната класификација на функционирањето (во натамошниот текст: МКФ), донесена од Светската здравствена организација
Во членот 8 во член 18 по ставот (3) се додава нов став (4), кој уредува дека доколку во општината нема центар за поддршка на учењето на учениците со попреченост, а има ученици со попреченост, советот на општината определува во кое основно училиште ќе се формира центар за поддршка за учење на учениците со попреченост, при тоа водејќи сметка за просторот, опремата и кадарот на основното училиште кое се определува  како центар за поддршка за учење. 
Со членот 9 во член 19 зборовите „и личниот асистент“ се бришат, со оглед дека обезбедувањето на лични асистенти се во надлежност на министерството надлежно за социјална политика. Исто така со овој член се уредува можноста ако на ниво на општина има наставници кои се вработени на неопределено време во основно училиште, а имаат помалку од половина од работното време, наставникот може да биде времено распореден на работно место образовен асистент во основно училиште со ресурсен центар. Наставникот треба да го исполнува нормативот за образовен асистент. Распоредувањето се врши по претходна писмена согласност на вработениот и на раководните лица во институциите, а решението за времено распоредување кое е за времетраење од најмалку еден месец, а најмногу една година, го донесува раководното лице во институцијата во која истиот е вработен. Работното место на кое се распоредува може да е само во друго основно училиште во истата општина.

Со членот 10 во член 22 се допрецизира дека само Владата може да основа и меѓународно основно училиште во кое се остварува наставен план и програми на некој од светските јазици (англиски, француски, германски и други), кои на предлог на Бирото ги утврдува министерот.

Со членот 12 во член 36 се допрецизира дека Министерството обезбедува дополнителна поддршка за учениците кои имаат потешкотии во учењето и кои не можат да ги постигнат резултатите од учењето со преодна оценка, по предметите кои се дел од наставниот план во учебната година во која е запишан ученикот, а по претходно добиена писмена согласност од родителот, односно старателот. Со овој член се уредува и кој може да биде тутор за подучување на  ученици ( лица кои имаат искуство во обезбедување на услуги за подучување на учениците за совладување на наставната програма;  вработени наставници на определено, односно неопределено работно времe; студенти  запишани  на  последна година на студиска програма за одделенска настава на Педагошки факултет или на студиската програма по Педагогија, како и студенти запишани на последна година на студиска програма од наставно подрачје кое е сродно со предметот на подучување. Овие лица ќе  се ангажираат по пат на јавен повик, кој го објавува Министерството на интернет страницата, најмалку еднаш во годината, најдоцна до 31 декември во тековната година и на истите за извршената работа  ќе им се исплаќа надомест најмногу во висина до 30% од минималната месечна нето плата во Републиката исплатена за претходната година.

Со членот 13 во член 40 во ставот (5) зборовите „од основачот“ се бришат.

Со членот 14 во член 43 по ставот (4) се додаваат два нови ставови со кои се доуредува дека учениците во училишните спортски клубови членуваат на доброволна основа согласно   можностите и способностите за  соодветниот спорт, а училишните спортски клубови се организирани на начин кој овозможува активно вклучување и учество на учениците со попреченост. 

Со членот 15 во член 46 во ставот (7) зборовите „30.000 денари“ се заменуваат со зборовите „две просечни нето плати исплатени по работник во Републиката во претходната година “. Со ова измена се зголемува надоместокот за активности кои во основните училишта придонесуваат кон почитување на мултикултурализмот и за развој на интеркултурниот дијалот/интеракција и унапредување на меѓуетничката интеграција.
Со членот 16 во член 48 во ставот (4) зборовите „сексуалното и“ се бришат.
Со членот 17 во членот 50 ставот (10) се доуредува дека во случај на прекин на воспитно-образовната работа заради штрајк, директорот на основното училиште, по завршувањето на штрајкот е должен да обезбеди остварување на воспитно-образовната работа, односно реализација на нереализираните наставни часови.

Со членот 18 во членот 53 се доуредува дека ако не може да се организира наставата по одделенија во паралелки за учениците во казнено-поправни или воспитно-поправни установи, основното училиште организира индивидуална или групна воспитно-образовна работа. Исто така, се додава нов став (14) кој регулира дека при формирањето на паралелките во основните училишта, задолжително да се води сметка за балансирано распоредување на сите ученици, со цел да се избегне нивно физичко одвојување,  освен ако во училиштето се формира само една паралелка во одделение. Балансираното распредување  на учениците по паралелки го врши директорот на училиштето.
Со членот 19 во членот 54 ставовите се регулира дека наставата во прво, второ и трето одделение може да ја изведува само наставник по одделенска настава, а ако основното училиште не може да заснова работен однос со наставник по одделенска настава, наставата во прво, второ и трето одделение, наставата може да ја изведува и педагог. Во ставот (7) по зборовите „техничко образование“ се додаваат зборовите „и информатика“, а истото е заради усогласување со наставниот план за основното образование.

 Со членот 20 во член 60 по ставот (3) се додаваат два нови ставови (4) и (5), со кој му се дава право  на родителот, односно старателот при запишувањето на детето со комплексни потреби во прво одделение, да може да го запише детето во основно училиште или во основно училиште со ресурсен центар, согласно  препораката за следење на наставата по модифицирана програма, од стручното тело за функционална проценка на деца и млади за дополнителна образовна, социјална и здравствена поддршка според МКФ. Родителот, односно старателот може да го префрли ученикот од основно училиште во кое следи настава по модифицирана програма, да го продолжи своето образование во основно училиште со ресурсен центар.  При запишувањето на детето со оштетен вид и/или слух во прво одделение, родителот односно старателот може да го запише детето во основно училиште или во училиште со ресурсен центар, согласно  препораката за следење на наставата од стручното тело за функционална проценка на деца и млади за дополнителна образовна, социјална и здравствена поддршка според МКФ.
Со членот 21 членот 63 се менува и истиот уредува дека родителот, односно старателот има право  и обврска да го запише детето во основното училиште во реонот во кој живее или каде што постојано престојува. Основното училиште е должно да ги опфати учениците од својот реон. Основното училиште може да запише ученици од друг реон или од друга општина само доколку ученикот од другиот реон или општина нема можност за следење на наставата на својот мајчин јазик во својот реон, односно општина, ако има слободно место во училиштето.  Основачот го утврдува реонот на основните училишта од кои се запишуваат учениците во училиштата. Основачот е должен утврдувањето на реонот на училиштата да го прави на начин со кој се спречува и надминува физичко одделување на учениците Роми, освен во општините во кои е доминатно население се припадници на ромската заедница.
Со членот 22 во членот 66 се менува и проширува во  насока дека во училиштата се остваруваат и програми за заштита од насилство, злоупотреба и запуштање на ученици со и без попреченост, програми за спречување дискриминација и програма за превенција од употреба на алкохол, пушење, коцкање, злоупотреба на дроги и други психотропни супстанци и малолетничка деликвенција. Овие активностите се остваруваат во согласност со закон, низ различни наставни и воннаставни активности со учениците, вработените, родителите, односно старателите на децата во соработка со општините, согласно утврдените потреби од страна на училишниот одбор, советот на општината и Педагошката служба.  Начинот на остварување на програмите од став (1) на овој член, на предлог на Бирот оза развој на образованието, го утврдува министерот. За доделување на средства за реализација на овие активности Министерството објавува јавен повик, во пристапен формат на својата веб страница, еднаш во годината, во месец октомври.

Со членовите 23 се уредува дека во член 73 по ставот (2) се додаваа два нови ставови (3 и (4), кои уредуваат дека учениците за остварување на правото за бесплатен превоз поднесуваат барање во училиштето во кое се запишани.
 Со членот 24  и 25 се воведува единствениот образовен број на ученикот. Заради водење на збирките на податоци, како заради и заштита на личните податоци се формира единствен образовен број кој го следи ученикот низ неговото образование и ги поврзува сите податоци за ученикот. Единствениот образовен број на ученикот претставува индивидуална и неповторлива ознака која се состои од 16 знаци и која се доделува на ученик по автоматизирана постапка, по барање на училиштето, а при првото запишување на ученикот во училиштето и по проверка на податоците, со податоците од евиденцијата што ја водат другите органи во електронска форма, согласно закон. Привремен единствен образовен број се доделува на ученик со статус на странски државјанин, лице без државјанство, протерано и раселено лице, до добивање на единствен матичен број на граѓанин. Единствениот образовен број на ученикот е поврзан со единствениот матичен број на граѓанинот. Ова ќе овозможи систематски да се следат бројките и состојбите за  запишани/незапишани деца, завршувањето на образованието на учениците, предвременото напуштање на образованието, запишувањето во основното образование, како и други индикатори за потрбите за креирање на образовните стратегии и политики.

Со членот 26 членот 109 се менува и истиот регулира дека директорот е раководен орган на основното училиште и одговорен за законитост во работата и за материјално-финансиското работење на училиштето. Се уредуваат и посебните услови кои треба да ги исполни лицето за да биде избрано за директор на основно училиште и мандатот на траење 
Со членот 27  членот 128 се менува и со истиот се доуредува дека квалитетот на работата на училиштето се мери преку самоевалуација, интегралната евалуација и надворешни мерења на постигањата на учениците, оценување на работата на наставниците, стручните соработници, воспитувачите и директорите, како и анкетирање  од страна на Министерството, кои се вршат согласно закон. За обезбедување квалитет на наставата на предлог на директорот, училишниот одбор на секои четири години донесува Развојна програма на училиштето во која се земени предвид резултатите од самоевалуацијата спроведена од страна на училишната комисија, советодавната и стручната помош од Бирото, резултатите од надворешната евалуација и препораките од извештајот од интегралната евалуација спроведена од страна на Државниот просветен инспекторат и резултатите и препораките од надворешни мерења на постигањата на учениците. Министерството, најмалку еднаш во годината спроведува анкетирање на учениците, нивните родители и старатели, наставниците и стручните соработници во средните училишта, со цел добивање повратни информации за квалитетот на воспитно образовниот процес во средните училишта и врз основа на кои  информации презема активности за подобрување на работата на училиштата.

Со членот 28 се менува членот 131 и се допрецизира деа следењето и вреднувањето на работата на наставниците и стручните соработници се врши во училиштето од страна на директорот, како и од страна на Бирото. Следењето и вреднувањето се однесува на квалитетот на работата и постигањето на компетенциите и стандардите на наставниците и стручните соработници. Врз основа на сознанијата од следењето и вреднувањето, наставникот, односно стручниот соработник добива извештај со повратна информација и насоки за понатамошна работа, што се чува во досието на наставникот, односно стручниот соработник. Извештаите од следењето и вреднувањето на наставниците и стручните соработници се користат за унапредување на работата на училиштето и за кариерно напредување на наставниците и стручните соработници. 

Со членот 29 во член 144 во ставот (1) по зборот „предмети“ се додаваат зборовите „и нема елементи за изведување на годишна оценка, а со членот 30 се брише членот 178.

Членовите 31, 32, 33 и 34 се преодни одредби со кои се уредува дека Основното општинско училиште за возрасни „Антон Семјонович Макаренко” – Скопје, продолжува со работа како основно училиште за образование на возрасни и деца во воспитно-поправни установи, со денот на влегувањето во сила на овој закон и има статус на државно основно училиште.  Основачките права и обврски спрема ова општинското основно училиште, со одлука ги презема Владата на Република Северна Македонија. Сопственоста на училишниот објект и имотот на општинското основно училиште, со одлука ги презема Владата на Република Северна Македонија.

 Со членот 35 е преодна одредба со која се уредува дека нставниот план и наставните програми за возрасни и  наставниот план и наставните програми за основно образование во воспитно-поправни установи од член 4 од овој закон, ќе се донесат во рок од четири месеци од денот на влегувањето во сила на овој закон.

Со лкенот 36 се уредува дека советот на општината определува во кое основно училиште ќе се формира центар за поддршка за учење на учениците со попреченост од член 8 од овој закон, во рок од  една година од денот на влегувањето во сила на овој закон, а со членот 37 се регулира дека на педагозите и наставниците за предучилишно образование во основните училишта вработени пред влегувањето во сила на овој закон,  им продолжува работниот оснос во основното училиште во кои имаат засновано работен однос до истекот на времето за кое засновале работен однос.

Со членот 38 се уредува дека по влегувањето во сила на овој закон, во Државното средно училиште за деца и младинци со оштетен вид „Димитар Влахов„ во Скопје продолжува да се реализира основно образование.

Со членот 39 се уредува дека подзаконските акти предвидени со овој закон, ќе се донесат во рок од три месеци од денот на влегувањето во сила на овој закон.ализација на овие активности се обез 

Со членот 40 се уредува влегувањето во сила на овој закон.т
 Проценка на влијанијата на регулативата
         
Vlerësimi i ndikimeve të rregullativës

Можни позитивни и негативни влијанија од секоја од опциите:

Ndikime të mundshme pozitive dhe negative nga secili opsion:

4.1
Економски влијанија 

      
Ndikime ekonomike
Овој закон има економско влијание од аспект на обезбедување на квалитетно основно образование на учениците Роми, како предуслов за нивно понатамошно образование и стекнување на квалификации за вклучување на пазар на трудот.
4.2
Фискални влијанија 

       
Ndikime fiskale 
Овој закон нема да  предизвика фискални обрвски, но со истиот ќе има фискални придобивки од аспект зголемување на процентот на ученици Роми кои ќе се стакнат со основно и средно образование, нивно вработување, што би придонело до намалување на тѕрошоци за приматело на социјална помош и друг вид на помош за лица кои не се вклучуваат на пазар на трудот заради недовлни или ниски квалификации.
4.3
Социјални влијанија 

     
 Ndikime sociale

Овој закон има повитивни социјални влијанија од аспект преку намалувањето на нееднаквостите во квалитетот на основното образование, успешна инклузија на овие ученици, како и стекнување на стручни квалификации за овие лица да имаат успешна социјализација во општеството.

4.4
Влијанија врз животната средина

       
Ndikimi i mjedisit jetësor 

Не предизвикува влијанија врз животната средина
Nuk shkakton ndikime mbi mjedisin jetësor

4.5
Административни влијанија и трошоци – 

      
Ndikimi administrativ dhe shpenzimet  -

а) трошоци за спроведување 

a)  shpenzimet për zbatim
Овој закон нема да  предизвика дополнителни трошоци за спроведување на регулативата. 
 б) трошоци за почитување на регулативата 

b) shpenzime për respektimin e rregullativës
Овој закон нема да предизвика дополнителни трошоци за почитување на регулативата. 

Ky ligj nuk do të shkaktojë shpenzime shtesë për respektimin e rregullores.

5.
Консултации

         
Konsultime 

5.1
Засегнати страни и начин на вклучување

       
Palët e interesuara dhe mënyra e përfshirjes 
Како засегнати страни во изготвувањето на овој закон се Министерството за образование и наука, Министерството за правда, Управата за извршување на санкции, Секретаријатот за законодавство,  Канцеларијата на Советот на Европа во Скопје, Комисијата за заштита и спречување од дискриминација, Народниот правобранител, преку работни состаноци, консултации и писмени мислања.

5.2
Преглед на добиените и вградените мислења 

      
Pasqyrë e mendimeve të marra dhe të ndërtuara
Сите мислења од засегнатите страни беа дадени на работните состаноци и прифатени и вградени во текстот на законот. Исто така и писменото мислење од Секретаријатот за законодавство  беше вградено во текстото на законот.       
5.3
Мислењата кои не биле земени предвид и зоштo

      
Mendimet të cilat nuk janë marrë parasysh dhe pse
Сите мислење се земени во предвид зошто беа во насока на подобрување на решенијата во законот.
Të gjitha mendimet janë marrë parasysh sepse ishin në drejtim të  përmirësimit të zgjidhjeve në ligjin

6. 
Заклучоци и препорачано решение

         
Konkluza dhe zgjidhje e rekomanduar

6.1
 Споредбен преглед на позитивните и негативните влијанија на можните решенија (опции)

       
 Pasqyrë krahasuese e ndikimeve pozitive dhe negative e zgjidhjeve të mundshme 
 (opsione)
Како заклучок од направените анализи не се очекува овој закон да предизвика негативни влијанија.
Si përfundim nga analizat e bëra, ky ligj nuk pritet të shkaktojë ndikime negative.

6.2
 Ризици во спроведувањето и примената на секое од можните решенија
(опции)
            
Од направените анализи не се очекува овој закон да предизвика ризици во спроведувањето и примената.

Rreziqe në zbatimin dhe aplikimin e secilit nga mundësitë e zgjidhjes  (opsione)



Prej analizave të bëra nuk pritet ky ligj të shkaktojë rreziqe në zbatimin dhe aplikimin.  
6.3
 Препорачано решение со образложение

       
 Zgjidhje e rekomanduar me arsyetim
Измените и дополнувањата во Законот за основното  образование се вршат со цел  да се обезбеди еднаков пристап до образованието и обезбедат конкретно насочени мерки за спречување и борба против сегрегацијата во образованието, против расизмот и расната дискриминација во и преку училишното образование, како и борба против антициганизмот и дискриминацијата на Ромите. Ова изменување и дополнување на законот е врз начелото на еднаква застапеност на децата и против секаков вид сегрегација во училиштата врз основа на расно или етничко потекло.
7.
Спроведување на препорачаното решение

           Zbatimi i zgjidhjes së rekomanduar

7.1
Потреба од менување на закони и подзаконска регулатива во областа или други сродни области
     
Nevoja për ndryshimin e ligjeve dhe rregullativës nënligjore në fushë ose fusha tjera të lidhura 
Нема потреба од изменување и дополнување на друга законска регулатива.

Nuk ka nevojë për ndryshime dhe plotësime në rregullativën tjetër ligjore.

7.2
Потребни подзаконски акти и рок за нивно донесување

      
Akte nënligjore të nevojshme dhe afati për sjelljen e tyre
Се предвидува донесување на подзаконски акти во роковите утврдени со предлог законот
7.3
Органи на државната управа, државни органи и други органи надлежни за спроведување
      
Organe të administratës shtetërore, organe shtetërore dhe organe tjera 
kompetente për Zbatim
Надлежни органи за спроведување на одредбите од овој закон е Министерството за образование и наука и единиците на локалната самоуправа.
Organi kompetent për zbatimin e dispozitave të këtij ligji është Ministria e Arsimit dhe Shkencës.
          7.4
Активности за обезбедување на ефикасно спроведување на предлогот на Закон
             Надлежни органи за спроведување на одредбите од овој закон е Министерството за образование и наука, Државниот просветен инспекторат, Управата за извршување на санкции и единиците на локалната самоуправа.
8.
Следење и евалуација

         
Monitorimi dhe vlerësimi 

8.1 
Начин на следење на спроведувањето 

      
Mënyra e monitorimit të zbatimit 

Министерството за образование и наука, Државниот просветен инспекторат, Управата за извршување на санкции и единиците на локалната самоуправа ќе ја следат реализацијата на одредбите од овој закон.
Ministria e Arsimit dhe Shkencës dhe Administrata për realizimin  e sanksioneve do të monitorojnë zbatimin e dispozitave të këtij ligji.
8.2
Евалуација на ефектите од предлогот на закон и рокови 

      
 Vlerësimi i efekteve të Propozim-ligjit dhe afateve
Евалуацијата на ефектите ќе биде од страна на Министерството за образование и наука, Државниот просветен инспекторат, Управата за извршување на санкции и единиците на локалната самоуправа во рок од три години од денот на отпочнувањето со примената на овој закон.
Изјава од државниот секретар

Deklarata e Sekretarit Shtetëror

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Projekt-raporti për vlerësimin e ndikimit të regullativës është përgatitur në përputhje me Metodologjinë për Vlerësimin e Ndikimit të Rregullativës. Ai u jep vlerësim real ndikimeve të mundshme dhe efekteve të pritura, si dhe shpenzimet që lidhen me secilën nga zgjidhjet e identifikuara të mundshme (opsione) për zgjidhjen e problemit.
Датум/Data:_____________                                                                                 
  ..................................................





потпис на Државен Секретар
                                            

                                                                                               nënshkrimi i Sekretarit Shtetëror
Изјава од министерот

Deklarata e Ministrit
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Në bazë të rezultateve nga analizat e paraqitura në Raportin e Vlerësimit të Ndikimit të Rregullativës konsideroj se zgjidhja (opsioni) e rekomanduar paraqet mënyrën më të mirë për zgjidhjen e problemit dhe arritjen e efekteve të pritura në mënyrë më ekonomike.

Датум: / Data____________                                          

                            
    ...........................................
                                                                                                     потпис на Министерот                                                                                                                                                                                                                                      

                                                                                                                   nënshkrimi i Ministrit


